
1. INTRODUCCIÓN  

O Plan Estratéxico de Galicia continúa a ser unha das principais ferramentas de planificación coas 

que conta a Xunta de Galicia. O plan que aquí se presenta enmárcase dentro do proceso de 

planificación que comezou en 1993 e que se traduciu en dous plans, o Plan Estratéxico de Galicia 

2010-2014, aliñado coa estratexia Europa 2020, e o Plan Estratéxico de Galicia 2015-2020, que 

permitiu afondar na xestión pública encamiñada a resultados e completar un modelo de planificación 

estratéxica vinculado cos orzamentos da Comunidade Autónoma. 

 

 

O Plan Estratéxico de Galicia 2015-2020 prorroga a súa vixencia ata a aprobación do presente plan, 

posto que aínda que o proceso de elaboración do mesmo comezou no ano 2019, os acontecementos 

derivados da pandemia mundial pola Covid-19 fixeron necesario un reaxuste dos novos retos e 

necesidades aos que se enfronta Galicia na actualidade e ao longo desta década. 

 

Balance do Plan Estratéxico 2015-2020 

O balance xeral do PEG 15-20 é moi positivo tanto en termos de obxectivos acadados como de 

execución financeira, de xeito que os recursos empregados na estratexia levada a cabo permitiron 

obter resultados de gran impacto na realidade socioeconómica galega. 

O orzamento inicial para o conxunto do período (2015-2020) ascendeu a case 55.000 millóns de euros. 

Se temos en conta a eficacia global do período, esta acada o 100,3%, cunhas obrigas recoñecidas por 

enriba dos 55.162 millóns de euros. 

A continuación, recóllense algunhas das principais metas alcanzadas durante o período de vixencia 

do PEG1.  

Figura 1. Principais metas alcanzadas no marco do PEG 15-20. 

                                                           
1 Datos recollidos no Informe de Seguimento do Plan Estratéxico de Galicia elaborado en xullo do ano 2021. 

A continuación, recóllese con maior detalle os principais obxectivos alcanzados durante o período 

2015-20202 . A meirande parte dos obxectivos foron alcanzados cunha eficacia superior ao 90% do 

previsto, e en moitos casos, por enriba do 100%3 , a pesar dos acontecementos producidos no ano 

2020 por mor da COVID -19.

                                                           
2 Datos recollidos no Informe de Seguimento do Plan Estratéxico de Galicia elaborado en xullo do ano 2021, incluíndo os 
resultados ata o ano 2020 incluído. 

 
3 É preciso ter en conta que se agregaron os datos de cada un dos exercicios, podendo producirse continuidade en axudas, 
accións ou persoas ao longo do período (como por exemplo que algunhas empresas foran beneficiarias de axudas varios 
exercicios, ou que as mesmas persoas participaran en programas de atención a un determinado colectivo todos ou varios 
anos). 

Plan Estratéxico de Galicia 2022-2030 

A situación actual está a poñer de manifesto cales son as verdadeiras prioridades nas que debe 

centrarse a planificación estratéxica nos vindeiros anos, contemplando un horizonte máis amplo que 

os plans estratéxicos anteriores, co fin de definir unha estratexia máis a longo prazo que recolla 

os grandes desafíos aos que se vai enfrontar Galicia, e tamén as oportunidades que poden xurdir 

no contexto das grandes  tendencias actuais, fundamentalmente o envellecemento da poboación, 

o cambio climático e a transformación dixital. A finalidade de establecer un marco temporal que 

abrangue 10 anos, fronte aos 5 anos dos plans anteriores, é conseguir impactos de maior calado na 

realidade social e económica galega. 

Froito da análise da situación socioeconómica e territorial, e por tanto dos retos e necesidades da 

Galicia actual, xorde a nova estratexia, plasmada en 5 Eixes, 21 Prioridades de Actuación e 70 

Obxectivos estratéxicos. A planificación realizada ten en conta, ademais, os escenarios 

macroeconómico e financeiro previstos, baixo unha serie de parámetros exhaustivos, para os 

próximos anos, sen os cales non sería posible unha completa e realista planificación.  

Cada obxectivo estratéxico agrupa unha serie de liñas de actuación ou grupos de actividades 

orientadas á consecución dun resultado esperado. O seguimento dos resultados xerados ao amparo 

do plan realizarase a través de indicadores: financeiros, de realización e resultado. 

Figura 2. Lóxica de planificación do PEG 22-30. 

 

Así mesmo, o plan integra os principios horizontais de asociación, promoción da igualdade entre 

homes e mulleres, non discriminación, e desenvolvemento sustentable.  

 

Con respecto ao principio de asociación, cabe destacar que na elaboración do plan tomáronse en 

consideración as propostas dos principais axentes da sociedade civil no que atinxe ás necesidades 

prioritarias de Galicia e aos obxectivos estratéxicos para satisfacelas. Polo tanto, o presente 

documento enriqueceuse coa achega das ideas dimanantes do proceso de colaboración e debate cos 

principais axentes da sociedade, que se instrumentou a través de varios foros e mesas de traballo. 

O marco temporal que abarca este novo plan estratéxico (2022-2030) fai que sexa ineludible unha 

vinculación con outros instrumentos de planificación, non só de carácter sectorial levado a cabo 

polas demais consellerías da Xunta de Galicia, senón tamén de ámbito europeo e internacional. O 

presente plan ten en conta os principais obxectivos marcados para os vindeiros anos no contexto da 

Política Europea de Cohesión, así coma os 17 obxectivos de desenvolvemento sustentable da Axenda 

2030, elaborada por Nacións Unidas. 

Figura 3. Relación do PEG 2022-2030 con outros instrumentos de planificación. 

2. OBXECTIVOS E ESTRUTURA DO PEG 22-30 

¿Que pretende o Plan? 

 

 

1. Deseñar a Galicia do futuro, poñendo no centro o reto demográfico que implicará deseñar e 

impulsar novas medidas de dinamización, pero tamén outras para garantir o benestar dunha 

sociedade máis avellentada. 

2. Impulsar medidas que favorezan o paso cara unha Galicia máis ecolóxica e climaticamente 

neutra, máis dixital, máis resistente e mellor adaptada aos retos actuais e futuros, con capacidade 

de axuste para afrontar posibles crises e cun sistema sanitario reforzado e eficiente. 

3. Dar un pulo ao modelo baseado na innovación e o capital humano, que favoreza unha sociedade 

moderna, competitiva, solidaria e cohesionada social e territorialmente, con altas taxas de emprego 

e que sexa de calidade. Aumentar a produtividade incrementando o valor engadido dos seus 

produtos e posicionándoos en calidade e deseño.  

4. Favorecer os valores diferenciais de Galicia como factores de desenvolvemento entre os que 

destacan a lingua, a cultura e o medio ambiente, para facer de Galicia un lugar atractivo para 

traballar, investir e convivir. 

5. Superar o impacto económico e social causado pola pandemia da Covid-19 e lograr unha 

recuperación sostible, resistente e inclusiva, que fomente o emprego de calidade e axude a 

modernizar o tecido produtivo, a través do impulso de proxectos de importancia estratéxica. 

6. Mostrar unha senda previsible, rigorosa e estable de actuación do goberno, impulsar e coordinar 

as diferentes estratexias sectoriais da Xunta de Galicia a medio prazo. 

 

En aras de acadar estes obxectivos, desenvólvense as prioridades de actuación e obxectivos 

estratéxicos que se agrupan en cinco eixes: 

  

Deseñar a 

Galicia do 
futuro, 

poñendo no centro

o reto 
demográfico

Acadar unha 

Galicia máis 

sostible e 
climáticamente 

neutra, mais 
dixital e 

resiliente

Promover 
unha sociedade

moderna, 
competitiva, 

solidaria e 

cohesionada

Favorecer osvalores
diferenciais de

Galicia como motores de 

desenvolvemento

Superar o impacto
causado pola Covid-19

e lograr unha 

recuperación 
sostible, 

resistente e 
inclusiva

Amosar unha senda 

previsible, rigorosa 
e estable de 

actuación do goberno, 

impulsar e coordinar
as diferentes 
estratexias

Eixe 1: O reto demográfico 

 

Eixe 2: Galicia verde e sostible 

 
 

Eixe 3: Competitividade e crecemento 

 
Eixe 4: Cohesión social e territorial 

 
Eixe 5: Gobernanza 

O Plan Estratéxico 2022-2030 está estruturado en tres niveis principais: eixe, prioridade de actuación e obxectivo estratéxico. En concreto, consta de 21 

prioridades de actuación e 70 obxectivos estratéxicos. 

Táboa 1. Estrutura do PEG 22-30. 

 

Fonte: Consellería de Facenda e Administración Pública. 

 

1.1. Acadar un nivel de 

emprego elevado e de 

calidade, que garanta 

o equilibrio entre a 

vida profesional e a 

privada

1.2. Mellorar a 

atención ao benestar 

e á calidade de vida 

das familias

2.2. Garantir unha 

mobilidade sustentable

3.1. Mellorar as 

capacidades de 

investigación e 

innovación e a 

adopción de 

tecnoloxías avanzadas

3.2. Impulsar unha 

transformación 

dixital inclusiva e 

sostible

1.3. Mellorar o acceso 

á vivenda e as súas 

condicións de 

habitabilidade

1.4. Fortalecer unha 

asistencia sanitaria 

accesible e de 

calidade

2.3. Garantir unha 

resposta integral ás 

necesidades da cidadanía 

en materia de 

emerxencias, incluídos os 

efectos do cambio 

climático, e aumentar a 

resiliencia fronte aos 

riscos relacionados co 

clima e os desastres 

naturais

3.3. Impulsar o 

crecemento e 

competitividade das 

PEMES, a transición 

industrial e o 

emprendemento

3.4. Promover as 

infraestruturas 

produtivas e as de 

rede

4.2. Facer que o 

crecemento chegue a 

toda a cidadanía, en 

particular ás persoas 

máis desfavorecidas e 

apoiar a integración 

socioeconómica da 

poboación retornada e 

inmigrante. Garantir a 

igualdade de trato e a 

non discriminación

4.3. Potenciar a 

cultura e a lingua 

galega como 

elementos clave 

para construír unha 

sociedade inclusiva 

e cohesionada e que 

contribúa á calidade 

de vida da cidadanía

5.2. Unhas finanzas 

sustentables para un 

crecemento san

5.3 Reforzo do 

autogoberno e 

coordinación 

interadministrativa

3.5. Aproveitar as 

potencialidades de 

Galicia cara a un sector 

primario moderno e 

competitivo

3.6. Fomentar o 

turismo sustentable 

e de calidade

Eixe 1. O reto demográfico

Eixe 2. Galicia verde e sostible

Eixe 3. Competitividade e cremento

Eixe 4. Cohesión social e territorial

5.1. Unha boa administración, que avance na 

prestación de servizos e xeración de valor 

engadido á cidadanía, baseada na planificación e 

a avaliación das políticas públicas. Empregando 

procedementos sinxelos, accesibles e áxiles que 

redunden nunha atención eficiente e de calidade

Eixe 5. Gobernanza

2.4. Impulsar un 

modelo de 

crecemento sostible 

que aproveite as 

potencialidades do 

medio, dando 

prioridade á xestión 

eficiente do ciclo da 

auga, á economía 

circular e a 

protección do 

patrimonio natural

2.1. Fomento dunha economía baixa en carbono 

baseada en fontes de enerxía máis limpas e 

menos agresivas co medio ambiente, dando 

prioridade as fontes de enerxía renovables. 

Potenciar a eficiencia enerxética en todos os 

sectores: público, industrial e doméstico

4.4. Impulsar a cohesión territorial e 

desenvolver os servicios no territorio baixo 

o concepto de cidade única

4.1. Promover unha educación inclusiva e 

de calidade

3.  ESCENARIO MACROECONÓMICO E FINANCEIRO 

3.1. Escenario macroeconómico 

A pandemia da COVID 19 ocasionou unha forte caída da actividade económica mundial no ano 2020, 

moi superior á da caída observada trala gran recesión de 2008. As medidas de confinamento e 

distanciamento social adoptadas en todos os países para conter a propagación do virus e evitar a 

sobrecarga dos sistemas sanitarios provocaron esta caída. Os efectos visibles da vacinación sobre 

os pacientes permítenos confiar na saída da crise sanitaria e económica despois de case dous anos 

de pandemia, as novas variantes e o seu efecto sobre a saúde da poboación marcan as principais 

incertezas sobre a evolución futura da pandemia. 

Os fondos de recuperación europeos serán o principal instrumento para dar resposta ao impacto da 

crise causada polo coronavirus, transformar a nosa economía e crear oportunidades e traballos de 

calidade. Impulsarán durante a primeira metade da década a transformación cara unha Galicia máis 

ecolóxica, dixital e resiliente. 

As previsións publicadas polo IGE abarcan soamente dous anos, dada a incerteza que ocasiona a 

situación actual da pandemia. De seguido amósase unha estimación da evolución do PIB para os 

próximos anos tomando como referencia a información publicada polos principais organismos 

internacionais de prospectiva e tendo en conta que, utilizando o modelo QUEST III R&D da Comisión 

Europea para estimar o impacto dos fondos europeos Next Generation UE, espérase unha 

contribución positiva superior ao 1% do PIB en todo o período 23-30.  

O efecto derivado da planificación estratéxica pode apreciarse nos seguintes gráficos, sendo na 

segunda parte da década onde se produce a maior distancia con respecto ao escenario base. 

En primeiro lugar espérase unha converxencia en renda dispoñible dos fogares per cápita ata 

alcanzar o nivel medio nacional, proceso de converxencia que se ven producindo dende principios 

de século, así en 2000 a renda dos fogares galegos era o 85,4% da media nacional, en 2010 o 91,1% 

e en 2019 (último dato dispoñible) o 94,3%. 

Gráfico 1. Evolución da converxencia da renda dispoñible para o consumo per cápita de Galicia, anos 
2019-2030. 

 

Fonte: IGE. 

Gráfico 2. Evolución PIB real anos 2019-2030 

 

Fonte: IGE. 

Coa hipótese dun crecemento medio anual da UE27 ata 2025 inferior nun punto ao de Galicia, e de 6 

décimas na segunda metade da década, o PIB per cápita de Galicia en paridades de poder adquisitivo, 

situaríase no 91% da media da UE27, converxendo 11 puntos respecto ao valor estimado en 2020.  

A evolución tendencial do PIB per cápita de Galicia e España supón o mantemento dunha capacidade 

de crecemento semellante ou lixeiramente superior á nacional xunto con un saldo vexetativo 

negativo ao longo de todo o período observado, permite apreciar o proceso de converxencia crecente 

en todo o século, chegando ao 98% no 2030. 

Gráfico 3. Evolución da converxencia do PIB per cápita de Galicia, anos 2019-2030. 

 

Fonte: IGE. 

Con respecto ao desemprego, o reto dos vindeiros dez anos será crear as condicións para 

eliminar tecnicamente o paro na comunidade autónoma e aumentar a produtividade do factor 

traballo, de xeito que a súa escaseza relativa non actúe como factor limitativo do crecemento. E 

manterse nese estado de xeito estable. 

Gráfico 4. Evolución da taxa de paro en Galicia, anos 2019-2030. 

 

Fonte: IGE. 

3.2. Escenario financeiro 

Tendo en conta o crecemento do PIB potencial que se prevé para os vindeiros anos, elabórase un cadro financeiro da comunidade autónoma e unha 

distribución funcional do gasto.  

A senda prevista recolle os ingresos dimanantes da previsible situación económica e das elasticidades renda das principais figuras tributarias de que se nutre 

o financiamento autonómico.  

Táboa 2. Escenario financeiro plurianual 2022-2030. Millóns de euros. 

 

Fonte: Consellería de Facenda e Administración Pública. 

 

No que atinxe á desagregación do gasto por políticas, recollido na seguinte táboa, realízase unha proxección tratando de trasladar as prioridades contidas no 

PEG. Esta estimación permite apreciar o custe de oportunidade de destinar máis ou menos recursos financeiros ás diferentes políticas de gasto. 

LIQUIDACIÓN PREVISIÓN

2020 2021 2022 2023 2024 2025 2026 2027 2028 2029 2030

Recursos do sistema de financiamento 7.917 7.836 7.995 8.393 8.823 9.144 9.409 9.721 10.173 10.535 10.927

Fondos finalistas doutras Adminsitracións Públicas 803 1.201 1.841 1.970 1.718 1.603 1.362 1.172 1.104 1.137 1.152

Outros recursos non financeiros 1.623 1.789 1.264 979 1.018 1.055 1.095 1.136 1.178 1.221 1.266

TOTAL RECURSOS NON FINANCEIROS 10.343 10.826 11.100 11.342 11.559 11.802 11.866 12.029 12.455 12.893 13.345

Capacidad (+) ou necesidade (-) de financiamento 39 131 422 275 140 0 0 0 0 0 0

Axustes Contabilidade nacional -16 65 -41 -40 -38 -35 -36 -39 -35 -30 -25

CAPACIDADE DE GASTO 10.366 11.022 11.481 11.577 11.661 11.767 11.830 11.990 12.420 12.863 13.320

Ratio débeda/PIB 19,5% 18,4% 17,6% 17,0% 16,6% 16,0% 15,4% 14,9% 14,4% 13,9% 13,4%

ESTIMACIÓN

Táboa 3. Escenario financeiro por políticas públicas 2022-2030. Millóns de euros. 

 

Fonte: Consellería de Facenda e Administración Pública. 

 

Táboa 4. Escenario financeiro por políticas públicas 2022-2030. Porcentaxe sobre o total. 

 

Fonte: Consellería de Facenda e Administración Pública. 

DESGLOSE DE GASTO POR POLITICAS PUBLICAS 2020 2021 2022 2023 2024 2025 2026 2027 2028 2029 2030

31 - ACCIÓN SOCIAL E PROMOCIÓN SOCIAL 819 872 943 977 1.015 1.053 1.136 1.171 1.230 1.304 1.396

32 - PROMOCIÓN DO EMPREGO E INSTITUCIÓNS 

DO MERCADO DE TRABALLO
270 494 386 387 350 318 319 324 335 340 362

41 - SANIDADE 4.530 4.760 4.879 4.959 5.006 5.056 5.107 5.196 5.364 5.535 5.724

42 - EDUCACIÓN 2.571 2.707 2.832 2.879 2.910 2.942 2.967 3.008 3.097 3.172 3.259

51 - INFRAESTRUTURAS 238 237 230 232 233 235 237 240 248 257 266

56 - INVESTIGACIÓN, DESENVOLVEMENTO E 

INNOVACIÓN
166 142 219 243 278 295 313 336 360 369 400

91 - DÉBEDA PÚBLICA 135 95 74 76 77 80 82 83 81 81 82

RESTO FUNCIÓNS 1.638 1.716 1.917 1.825 1.793 1.788 1.670 1.633 1.704 1.804 1.831

TOTAL GASTO NON FINANCEIRO 10.366 11.022 11.481 11.577 11.661 11.767 11.830 11.990 12.420 12.863 13.320

PESO DAS POLÍTICAS DE GASTO 2020 2021 2022 2023 2024 2025 2026 2027 2028 2029 2030

31 - ACCIÓN SOCIAL E PROMOCIÓN SOCIAL 7,9% 7,9% 8,2% 8,4% 8,7% 9,0% 9,6% 9,8% 9,9% 10,1% 10,5%

32 - PROMOCIÓN DO EMPREGO E INSTITUCIÓNS 

DO MERCADO DE TRABALLO
2,6% 4,5% 3,4% 3,3% 3,0% 2,7% 2,7% 2,7% 2,7% 2,6% 2,7%

41 - SANIDADE 43,7% 43,2% 42,5% 42,8% 42,9% 43,0% 43,2% 43,3% 43,2% 43,0% 43,0%

42 - EDUCACIÓN 24,8% 24,6% 24,7% 24,9% 25,0% 25,0% 25,1% 25,1% 24,9% 24,7% 24,5%

51 - INFRAESTRUTURAS 2,3% 2,2% 2,0% 2,0% 2,0% 2,0% 2,0% 2,0% 2,0% 2,0% 2,0%

56 - INVESTIGACIÓN, DESENVOLVEMENTO E 

INNOVACIÓN
1,6% 1,3% 1,9% 2,1% 2,4% 2,5% 2,7% 2,8% 2,9% 2,9% 3,0%

91 - DÉBEDA PÚBLICA 1,3% 0,9% 0,6% 0,7% 0,7% 0,7% 0,7% 0,7% 0,7% 0,6% 0,6%

RESTO FUNCIÓNS 15,8% 15,6% 16,7% 15,8% 15,4% 15,2% 14,1% 13,6% 13,7% 14,0% 13,7%

TOTAL 100% 100% 100% 100% 100% 100% 100% 100% 100% 100% 100%

Na seguinte táboa recóllese o escenario financeiro en termos da estrutura do PEG 22-30, repartido nos 5 eixos de actuación de carácter transversal. 
 

Táboa 5. Escenario financeiro en termos de Eixes do PEG 2022-2030. Millóns de euros 

 

Fonte: Consellería de Facenda e Administración Pública.

Eixe PEG 2022-2030 2022 2023 2024 2025 2026 2027 2028 2029 2030

Eixe 1. O reto demográfico 5.653 5.717 5.707 5.736 5.843 5.935 6.134 6.346 6.573

Eixe 2. Galicia verde e sostible 368 351 352 341 335 323 341 379 381

Eixe 3. Competitividade e cremento 1.389 1.373 1.417 1.446 1.364 1.382 1.459 1.506 1.578

Eixe 4. Cohesión social e territorial 3.665 3.731 3.778 3.839 3.921 3.979 4.114 4.258 4.406

Eixe 5. Gobernanza 333 329 331 325 285 288 290 293 300

TOTAL 11.407 11.501 11.584 11.687 11.748 11.907 12.339 12.782 13.238

91 - Intereses do servizo de débeda 74 76 77 80 82 83 81 81 82

Total gasto non financeiro 11.481 11.577 11.661 11.767 11.830 11.990 12.420 12.863 13.320

3.3. Fondos comunitarios 

Como xa se adiantou no apartado anterior, os fondos de recuperación europeos serán o principal 

instrumento para dar resposta ao impacto da crise causada polo coronavirus e transformar a nosa 

economía co fin de estar en liña cos grandes retos comunitarios. 

A política de cohesión é a principal política de investimento da Unión Europea. Contribúe a 

reforzar a cohesión económica, social e territorial  e o seu obxectivo é corrixir os desequilibrios entre 

países e rexións, atendendo ás prioridades políticas da Unión, especialmente as transicións verde e 

dixital. Os principais fondos dos que vai ser perceptora España, dentro do marco da política de 

cohesión para o período 2021-2027, son o Fondo Europeo de Desenvolvemento Rexional (FEDER), o 

Fondo Social Europeo Plus (FSE+) e o Fondo de Transición Xusta (FTX), sendo este último unha das 

principais novidades deste período.  

Xunto cos fondos procedentes da Política de Cohesión da Unión Europea, Galicia tamén recibirá 

recursos no marco dos seguintes fondos: 

- Fondo Europeo Marítimo, de Pesca y Acuicultura  

- Fondo Europeo de Desenvolvemento Rural, no marco da Política Agraria Común 

así coma a través do Mecanismo Next Generation EU, instrumento de carácter excepcional para 

facer fronte ás consecuencias da pandemia pola Covid-19, acordado polo Consello Europeo en xullo 

de 2020 e dotado con 400.000 millóns de euros para o conxunto dos Estados Membros.  

Os dous instrumentos de maior volume do  Next  Generation  EU son: 

- O Mecanismo para a Recuperación e a Resiliencia (MRR), que constitúe o núcleo do Fondo de 

Recuperación. A súa finalidade é apoiar o investimento e as reformas nos Estados Membros para 

lograr unha recuperación sostible e  resiliente, á vez que se promoven as prioridades ecolóxicas e 

dixitais da UE. 

- O Fondo  REACT- EU, que opera como fondo estrutural, pero con maior flexibilidade e axilidade 

na súa execución. REACT- EU promoverá a recuperación ecolóxica, dixital e resiliente da economía. 

 

Na seguinte táboa recóllense as cifras dos principais fondos dentro do Marco Financeiro Plurianual 

21-27, así coma os fondos extraordinarios MRR e REACT-EU. 

Táboa 6. Asignación dos fondos comunitarios do Marco financeiro plurianual 21-27, REACT-EU e MRR. Millóns de euros a prezos correntes. 

 

Fonte: Consellería de Facenda e Administración Pública. 

FONDO MFP NGEU Total Europa Total España %ESP/UE Total Galicia %GAL/ESP Galicia Xunta

FEDER 226.047       226.047        24.223         11% 2.132              9% 940                       

FSE+ 98.500         98.500          11.153            11% 1.018              9% 449                       

FEADER (1) 87.441          8.070           95.511            8.519            9% 913                 11% 913                         

FEMPA (2) 6.108             6.108             1.120             18% 366                33% 366                        

Fondo de Transición Xusta 8.453            10.868         19.321            873               5% 111                  13% 111                          

Mec. Recup. Resil. (MRR) (3) 338.000      338.000       69.500         21% 4.170             6% 2.134                     

REACT-EU (4) 50.577         50.577          14.528          29% 441                3% 441                        

TOTAL 426.549 407.515 834.064 129.916  16% 9.151       7% 5.354            

4. PRINCIPAIS METAS DO PEG 

PRINCIPAIS METAS DO PLAN ESTRATÉXICO 

Ademais da converxencia na renda dispoñible dos fogares galegos e do PIB pc ata alcanzar 

o nivel medio nacional no primeiro caso e o 98% no PIB pc, o PEG establece varias metas 

principais que Galicia debe acadar de aquí a 2030: 

 

1. Polo menos o 74 % da poboación de entre 20 e 64 anos debería ter emprego de aquí a 

2030.  

Taxa de emprego (poboación 20 a 64 anos) 

 

2. A taxa de paro diminuiría 4 puntos ata situarase no 8%, mentres que a da poboación 

xuvenil descendería case a metade, ata o 18%. 

Taxa de paro (poboación de 16 e máis anos) 

 

3. Diminuír 6 puntos a taxa de temporalidade no emprego. 

Taxa de temporalidade (poboación de 20 a 64 anos) 

4. O 45% da poboación entre 25 e 64 anos contaría cun nivel de formación de educación 

terciaria ou superior. 

Poboación de 25 a 64 con nivel de educación superior 

 

5. Reducirase o abandono escolar prematuro ata o 6,5%, mellorando o rendemento 

educativo do alumnado medido por PISA (a porcentaxe de alumnado con rendemento baixo 

diminuiría ata case igualarse coa porcentaxe de alumnado con rendemento alto). 

Taxa de abandono escolar prematuro 

 

6. A taxa de cobertura escolar de poboación de 0 a 3 anos acadaría o 60%. 

Taxa de cobertura escolar de poboación de 0 a 3 anos 

 

 

 

  

20,0

30,0

40,0

50,0

2010 2015 2020 2025 2030

0,0

10,0

20,0

30,0

2010 2015 2020 2025 2030

20,0

40,0

60,0

80,0

2010 2015 2020 2025 2030



 
 

20 Resumo executivo PEG 22-30                                                                                                                                            
 
  

 

 

7. A porcentaxe que representa o gasto en I+D respecto ao PIB duplicaríase ata situarse 

próximo ao 2%. 

Porcentaxe de gasto en I+D sobre o PIB 

 

8. O 90% dos xoves e adultos terá algunha competencia dixital: 

Proporción de persoas entre 16 e 74 anos que utilizaron algunha habilidade informática nos últimos 12 meses  

 

9. O tamaño medio das empresas aumentaría un 15%, ata as 4 persoas asalariadas, 

mellorando a súa competitividade. 

Tamaño medio das empresas con sede en Galicia 

 

10.  As exportacións a terceiros países (sen incluír as exportacións ao resto do territorio 

nacional) representarían o 45% do PIB, 10 puntos máis que na actualidade  

Peso das exportacións a terceiros países sobre o PIB 

11. Reduciríase a taxa de risco de pobreza ou exclusión social ata o 14%, o que suporía 

unha diminución de polo menos 150.000 no número de persoas en risco de pobreza ou 

exclusión social. 

Taxa de risco de pobreza ou exclusión social 

 

12.  Aumentaría o número de prazas residenciais de atención a persoas maiores ata 

acadar as 26.080. 

Número de prazas residenciais de atención a persoas maiores 

 

 

13. Redución da fenda salarial de xénero e a taxa de feminidade no emprego acadaría 

o 100%. 

     Fenda salarial entre mulleres e homes              Taxa de feminidade no emprego (mulleres  empregadas por cada 
100 homes) 

   
 
Nota: a fenda salarial publicada polo IGE calcula a diferenza entre a ganancia media por hora dos homes 
e a ganancia media das mulleres coma porcentaxe da ganancia media por hora dos homes. No ano 2019 
sitúase no 9,9%, e a meta a 2030 sería a eliminación total de dita diferenza. Agora ben, se temos en 
conta o dato do salario medio bruto, a fenda salarial no ano 2019 é do 19,5%, polo que a meta a 2030 
sería a redución ao 10%. 

14. Incrementaríase ata o 84,8% a porcentaxe de enerxías renovables na xeración de 

enerxía eléctrica e ata o 58% a porcentaxe de enerxías renovables no consumo de enerxía 

final. 

    % de enerxías renovables no consumo final de enerxía         %  de enerxías renovables na xeración enerxía eléctrica 

  

15. Reduciríanse as emisións de gases de efecto invernadoiro ata o 55% respecto o ano 

1990, que equivale a unha redución do 64% respecto a 2005. 

Redución de GEI con respecto a niveis de 1990 

 

16. A taxa de reciclaxe de residuos urbanos acadaría o 60%, triplicando o valor actual. 

Taxa de reciclaxe de residuos urbanos 

17. Os tempos medios de espera estrutural cirúrxico e de consultas, diminuirían un 30% 

e un 27%, respectivamente. 

         Tempo medio de espera estrutural cirúrxico (días)        Tempo medio de espera estrutural de consultas (días) 

  

18. Os anos de vida saudable aos 65 anos (sen limitación de actividade grave) aumentaría 

ata os 23, fronte aos 19 actuais. 

Anos de vida saudable aos 65 anos 

5. SEGUIMENTO E AVALIACIÓN  

O Plan Estratéxico de Galicia 2022-2030 (PEG) estará complementado na súa execución por un 

sistema de seguimento e avaliación capaz de valorar o grao de consecución dos obxectivos 

estratéxicos nel definidos. O seguimento permitirá medir o grao de eficacia e eficiencia das 

actuacións, a través dunha serie de indicadores, e permitirá ademais coñecer as desviacións na 

estratexia, co fin de adaptar e modificar aquelas liñas de actuación ou obxectivos estratéxicos e/ou 

operativos que o precisen. 

O principal instrumento empregado para levar a cabo o seguimento e avaliación do plan estratéxico 

son os indicadores, e en concreto o sistema de indicadores do Plan está formado polos seguintes 

tipos: 

- Indicadores financeiros relativos ao gasto asignado a cada Eixe, Prioridade de Actuación 

e Obxectivo Estratéxico. 

- Indicadores de produtividade ou de realización, directamente relacionados coas 

principais políticas de gasto asociadas aos obxectivos estratéxicos e que miden a realización 

física das mesmas. 

- Indicadores de resultado que miden a consecución do cambio esperado para os 

obxectivos estratéxicos co fin de fortalecer a orientación a resultados da planificación. 

O seguimento do Plan realizarase de xeito continuo e simultáneo á execución do mesmo.  

A solicitude de información dos indicadores realizarase en dous momentos diferenciados dentro do 

exercicio:  

- Na fase de orzamentación dos programas e proxectos de gasto, as persoas responsables de 

facilitar a información deberán establecer os valores previstos que esperan que alcancen os 

indicadores empregados. 

- Posteriormente, unha vez finalizada a execución do exercicio orzamentario, facilitarán os datos 

efectivos que acadaron ditos indicadores.  

 

Unha vez realizada a fase de seguimento e aplicadas as regras de valoración para cada indicador, 

realizarase unha avaliación dos resultados obtidos co fin de poder superar as deficiencias detectadas 

e poder achegarse á senda que permita acadar as metas marcadas pola planificación inicial. 

A avaliación do Plan realizarase en base a toda a información obtida do proceso anterior de 

seguimento e obtención de datos.  

A avaliación realizarase en tres momentos diferenciados do tempo: 

- unha avaliación anual,  que se plasmará nun informe anual: <<Informe anual de Seguimento 

e Avaliación do Plan Estratéxico de Galicia 2022-2030>> que se presentará no segundo 

semestre de cada ano, e servirá de base para a análise dos obxectivos dos programas de gasto e 

para a asignación dos recursos para investimentos dos orzamentos do exercicio seguinte.  

- unha avaliación intermedia, unha vez finalizado o exercicio 2025, que se presentará no 

segundo semestre do ano 2026, xunto co informe de seguimento e avaliación do exercicio 2025. 

Esta avaliación analizará os resultados conseguidos nos cinco primeiros anos de vixencia do PEG, 

co fin de detectar as desviacións existentes respecto das metas previstas para 2025, e como esta 

desviación dificulta a consecución das metas marcadas para 2030. Así mesmo, será necesario 

avaliar o contexto no que se atopa a comunidade autónoma en cada ámbito de actuación das 

políticas públicas, posto que pode ser necesario un reaxuste das metas marcadas inicialmente. 

- e unha avaliación final do período, ao finalizar o exercicio 2030. No segundo semestre do ano 

2031, presentarase unha avaliación final e conxunta de todo o período de vixencia do PEG, xunto 

co informe de seguimento e avaliación do ano 2030. 

 

 


